
داوای كاراتركردنی لیژنەی 
بەرگری لە مافی ئافرەت 

لەپەرلەمانی كوردستان ده كرێ

گه رچی زۆرجار باسی ئه وه  كراوه  كه  ئافرەتانی ئه ندام له  لیژنەی بەرگری لەمافی ئافرەت لەپەرلەمانی كوردستان، لە 
ڕووی گەڵاڵەكردنی یاساكان و ئامادەكردنی له  به رژه وه ندیی ئافره ت كاری به رچاویان كردووه ، بەڵام ڕه خنه ی ئه وه شیان 
ئاراسته  ده كرێ كه  گرینگییه كی ئه وتۆیان به  بەدواداچوون بۆ جێبەجێكردنی یاساكان نەداوه ، هاوكات زۆربه ی چالاكان و 
داكۆكیكارانی بواری مافی ئافرەتان، لیژنەی بەرگری لەمافی ئافرەت لەپەرلەمانی كوردستان، بە درێژایی خولەكانی 
رابردوو بە »لیژنەیەكی لاواز و كه مكردار« هەژمار دەكەن، تەنانەت لەخولی نوێی پەرلەماندا رێژەی بەش������داری 
ئافرەت لە لیژنەكەدا كەمی كردووە، به ش������داربووانی ئه م راپۆرته ی گۆڤاری گوڵان له و باره یه وه  ڕاوسه رنجی خۆیان 
ده خه نه ڕوو، هاوكات به  خوێندنه وه یه كی ورد و بابه تییانه  پلاتفۆرمی لیژنەی بەرگری لەمافی ئافرەت لەپەرلەمانی 
كوردس������تان هه ڵده سه نگێنن و چه ندین ڕێكاریش بۆ مس������ۆگه ركردنی زیاتری مافه كانی ئافره ت ده ستنیشان ده كه ن.

ناكرێ كاری ڕابردووی لێژنه كه  له  به ر چاونه گرین
 سەرەتا بێریڤان كەركووكی ڕاگەیاندكار و چالاكی بواری ئافرەتان، 
ئەوەی بۆ گوڵان خستەڕوو كە ئافره تانی ئه ندامی لیژنەی ئافرەتان 
لە پەرلەمانی كوردس������تان كاریگەری باش������یان ل������ە ئامادەكردن و 
گەڵاڵەكردنی یاساكان له  به رژه وه ندیی ئافره تان هەبووەو ڕایوایه  له و 
بواره دا جێدەس������تییان دیارە، به ڵام ئه و ڕه خنه یه شیان ئاراسته  ده كات 
كه  »ئافره تانی ئه ندامی لیژنەی ئافرەتان لە پەرلەمانی كوردستان 
بەدواداچوونیان بۆ جێبەجێكردنی یاس������اكان نەكردووە«، ئەوەش به  

خاڵی لاوازی ئەو لیژنە تایبەتەی پەرلەمان هه ژمار ده كات.
بێریڤ������ان جه خت له وه  ده كاته وه  كە »چەندی������ن ئافرەتی پەلەمانتار 
ك������ه  زۆربەی������ان ئەندام������ی رێكخراوەكانی كۆمەڵگ������ەی مەدەنی 
ب������وون، دەیانتوانی بە ه������اوكاری ڕێكخراوەكانی كۆمەڵی مەدەنی 
بەدواداچ������وون بۆ یاس������اكان بكەن، لەم حاڵەتەش������دا ئافرەتان زیاتر 
هەس������تیان بە گرنگی ئەو لیژنە پەرلەمانییە دەكرد، واتا ئەو لیژنە 
تایبەتەی ئافرەتان لە پەرلەمانی كوردستان لەڕووی گەڵالەكردن و 
ئامادەكردنی یاس������اوە سەركەوتوو بوون، بەڵام لەڕووی جێبەجێكردن 
و بەداواچوونەوە نەیانتوانیوە ڕۆڵی گرنگ بگێڕن«. گوتیش������ی: 
»ئەرك������ی لیژنەی پەرلەمانی به  چەن������د قۆناغێك پۆڵین ده كرێ، 
له وانه : ئاماده كردن و گەڵاڵەكردن و ناس������اندن و هەمواركردنەوەی 
یاس������اكان و بەدواداچ������وون بۆ جێبه جێكردنی، ب������ەڵام وەك تێبینی 
دەكرێت، لێژنەی پەرلەمانی لە هەرێمی كوردس������تان نەیتوانیوە بە 

بەدواداچوونەوەكەدا سەركەوتوو بن«.

بەدواداچوونی وردیان بۆ جێبەجیكردنی یاساكان نەكردووە
بێریڤان كەركووكی له  درێژه ی ئاخافتنه كه یدا بۆ گوڵان، باسی 
ئه وه ی كرد ك������ه  لەبەرنامەیەكی تایبەتی خۆیدا ڕاپرس������یەكی 
لەس������ەر یاس������ای بەرەنگاربوونەوەی توندوتیژی خێزانی ئه نجام 
داوه و گوتی: »ئەو یاس������ایە كۆمەڵێ������ك بڕگەی تایبەتی هەیە 
كه  پەیوەس������تە بە ژیانی خەڵكەوە، بەڵام ئەوەی كە زۆر گرنگە، 
ئه وه یه  ئایا لیژنەی پەرلەمان تاچەند كاری بۆ چەسپاندنی ئەم 
یاسایە و بەدواداچوون و شیكردنەوەی چەمكەكانی كردووە، من 
پێموایە ئافرەتانی لیژنەكانی پەرلەمان و ڕێكخراوەكانی مه ده نیش 
كاریان لەسەر ئەو پرسە نەكردووە، كه  یاسای توندوتیژی خێزانی 
ب������ه  زۆربەی ئافرەتان بناس������ێنن، بۆ ئه وه ی ش������ارەزابن و بازانن 
چۆن مامەڵە لەگەڵ دەقی ئەم یاس������ایە بك������ەن، ته نانه ت ئه و 
پەرلەمانتارانه ی لیژنەی مافی ئافرەت كە پێش������تریش چالاك و 
كادیری ڕێكخراوەكانی ئافرەتان بوون، بەدواداچوونی وردیان بۆ 

جێبەجیكردنی یاساكان نەكردووە«. 
لەماوەی مانگی ڕابردوو چەندین حاڵەتی توندوتیژی زۆر 

ترسناك ڕووی داوه
بێریڤ������ان ڕایوایە: »نابێ������ت تەنیا گلەیی ل������ە لیژنەی مافی 
ئافرەت لە پەرلەم������ان بكرێ�ت، چونكه  زۆربه ی ئه و ئافرەتانه ی 
كە لە پۆس������تەباڵاكانن به رامبه ر به  ده سته به ریی مافی ئافره تان 
كەمتەرخەم ب������وون، بۆیه  به رده وام مافه كانی ئافره ت پێش������یڵ 
ده ك������رێ، ئه وه تا لەم������اوەی مانگی ڕاب������ردوو چەندین حاڵەتی 

مەرجە ئەو كەسانەی لەو 
لیژنە هەستیارانەدا دادەندرێن 
كەسانێكی شارەزابن بە كاروباری 
لیژنەكە و لەهەمان كاتیشدا 
جورئەت و بڕوایان بەو پرسە 
هەبێت كە كاری بۆ دەكەن

توندوتیژی زۆر ترسناك ڕووی داوه،  كه  بۆته  هۆی ڕاچلەكاندنی 
كۆمەڵگە، كچێك به  ته مه نی ١٤ س������اڵی به ش������وو ده درێ، له  
ته مه نی ١٥ ساڵی به  ده س������تی هاوسه ره كه ی ده كوژرێ و له ت 
و په ت ده كرێ، ته رم������ی دووكچ لە ناو گۆمێكدا دەدۆزرێنه وه ، 
دەس������تدرێژی سێكس������ی دەكرێتە س������ەر چه ندین كچی منداڵ، 
كچێك لە شیرینی خەودا بەدەس������تی باوكی دەكوژرێت، ئەمانە 
هەمووی وەڵامن بۆ ئەو ئافرەتانەی كە دەڵێن شتمان بۆ ئافرەتان 
كردووە«، گوتیش������ی: »دەتوانم بڵێم هەم������وو ئافرەتان هەر لە 
پەرله مانتارەكانه وە تادەگاتە ڕاویژكار و سەرجەم پۆستە باڵاكانی 
دیكه ی حكوومی و حزبی به رامبه ر به و تاوانانه  كه  ده رحه ق به  
ئافرەتان ده كرێ كەمتەرخەم بوون. هیودارم ئەمجارە كاری باش 
بكەن، ئەگەر نەشتوانن بیكەن، باچیتر پارەو بودجەی ئەم وڵاتە 

بۆ شتی تایبەتی خۆیان خەرج نەكەن«. 
ئایدۆلۆژیای سیاسی گرفتێكی گه وره ی بەردەم پێشكەوتنی 

كارەكانی لیژنەكه  بووه 
بۆهەم������ان پ������رس مایك������ی گۆڵانمان خس������تە ب������ەردەم بەهار 
ڕەفیق فەتحوڵڵا، كه  ش������ارەزای بواری دەروونی و پس������پۆڕی 
كۆمەڵایەتیی������ه و ئه ویش هه مان ڕای بێریڤان كه ركووكی هه بوو. 
هاوكات هێمای بۆ ئه وه  كرد كه  گه رچی بەدواداچوونی وردی 
لەس������ەر كارەكانی لیژنەكانی پەرلەمان نەكردووە، بەڵام هەستی 
به وه  ك������ردووه  كه  »لیژنه كان������ی په رله م������ان لەكارەكانیاندا نه ك 
ئه كتیڤ نه بوون، بگره  به رامبه ر به  مافه كانی ئافره ت زۆر لاواز 
و بێ توانا و كه مته رخه م بوون«. گوتیش������ی: »بەش������ێكی زۆر 
ل������ە ئافره تانی ئەندام له  لێژنه كانی په رله مان وەك ئافرەت بیریان 
نەكردووه ته وه  و زانیارییش������یان لەسەر كێش������ەی ئافرەت نەبووە، 
نموونه ی به رچاوی ئه وه  بوو هەندێكیان لەژێر پاس������اوی دینیدا 
پش������تیوانییان له  فرەژنی دەكرد، ئەمەش بۆ ئەوە دەگەڕێتەوە كە 
ئەو كەس������انە باوەڕیان بەپرسی ئافرەت نەبووە. هه روه ها زۆربه ی 
ئەو پیاوانەش كە لەو لیژنانەی په رله ماندا بوون، هیچ بڕوایەكیان 
بە پرس������ی ئافرەت و مافەكانیان و یه كس������انی ڕه گه زی نه بووه ، 
ئیتر چۆن دەتوانن ڕۆڵێكی كارا وچالاك ببینن لە لیژنەیەكدا كە 
تایبەت بێت بەئافرەتان، چه ساندنی مافه كانی ئافره ت پێویستی 
به  پڕەنسیپی یه كس������انی ڕه گه زی و باوەڕداربوون بە مافەكانی 

ئافرەت و نه هێشتنی جیاوازی ڕه گه زی هه یه« .
به هار ڕه فیق له  درێژه ی قس������ه كانیدا جه خت������ی له وه  كرده وه  كه  
»بێ متانەیی ب������ە توانای یەكتر و هەروەها جیاوازی لە بیر و 
بۆچوون و تەنانەت جیاوازیی ئایدۆلۆژیای سیاسی گرفتێكی 
گه وره ی بەردەم پێشكەوتنی كارەكانی لیژنەی مافی ئافره ت له  

په رله مانی كوردستان بووه ». 
گوڵان بۆ ش������یكردنەوەی زیاتری بابەتەكە، پەیوەندی بە حەیات 
مەجی������د پەرلەمانتاری خولی چوارەمی كوردس������تان كرد، ئه و 
په رله مانت������اره  كه  ه������اوكات بڕیاردەری لیژن������ەی داكۆكیكردن 
لەماف������ی ئافرەته گوتی: »ئێم������ە ناتوانین بڵێی������ن: لیژنەی 
داكۆكیكردن لەمافی ئافرەت لە خولەكانی پیشوودا كارا نەبووە، 
یان ئیش������ی نەكردووە، چونكه  ئەو لیژنەی������ە چەندین چالاكی 
جۆراوجۆری هەبووە، ئه گه ر كه سانێك پێیانوابێت كە ئەو لیژنەیە 
كەمتەرخەم بووەو نەیتوانیوە وەك پێویس������ت كاری خۆی بكات، 
هۆكاره ك������ه ی زیاتر ئه وه یه  كه  كێش������ە كۆمەڵایەتییەكان زۆرن و 

ئەو توندوتیژییانەش ك������ە دژی ئافرەتان بەكاردێن جۆراوجۆرن، 
ئەمەش وایكردووە كە بەش������كێكی زۆر لە ئافرەتان گلەییان لەو 

لیژنەیە هەبێت«.
 ئەو پەرلەمانتارە جەخت لەوە دەكاتەوە »ناكرێت ئەوكارانەی كە 
ئەو لیژنەی������ە كردوویەتی، هەمووی لەیاد بكرێت، وەك زۆربەی 
خەڵكیش دەزانن، ئەو لیژنەیە كار و چالاكی زۆری ئەنجام داوە 
و گرنگی زۆریش������ی بە كێشەكانی ئافرەتان داوە«. سه باره ت به  
لیژنه كه ی خۆش������یان گوتی: »ئێمە پلانێكی تۆكمە و باشمان 
داناوە كە لەماوەی ئەم چوار س������اڵەدا ئیش������ی زۆر باش بكەین 
و بەرنامەی وردمان بۆ چارەس������ەری كێش������ەكان داناوە، ئەویش 
بەچەند هەنگاوێك، لەوانە: س������ەردانیكردنی شوێنە دوورەكان و 
چاودێریكردنی جێبەجێكردنی یاساكان و بەدواداچوونی بەردەوام 
بۆ كەیس������ەكانی ش������ڵتەر، ئەمانە هەمووی بەرنامەن كە ئێمە 
كارمان لەس������ەری كردووە، ئێمه  نوێنەری هەموو كوردستانین و 
بەبەردەوامی سەردانی هەموو ناوچەكان دەكەین و سەردانیكردنی 
ئێمە بۆ هەموو ناوچەكان ئەرێكی زۆر گرنگە و من خۆم لەوەتی 
وەك پەرلەمانتار دەستنیشان كراوم، بە بەردەوامی سەردانی شوێنە 
دووورەكانم كردووە و چاودێری كێشەكانیانم كردووە. له  ئێستاشدا 
توانیومانە ئەو لیژنەیە كاراتر و به  خاوه ن به رنامه ی بكەین، من 
خۆم بەرنامەم داناوە كە سەردانی ئافرەتانی كەسوكاری شەهیدان 
و ئەنفالكراوەكان بكەین، چونكە ئەوان كەس������انێكن كە شایەنی 
خزمەتكردن������ن، من ل������ەو بڕوایەتدام لەچوار س������اڵی داهاتوودا 
ئەنجامەكانی كارەكانی ئێمە دەبینرێن، ئه وكات هاوڵاتیان دەزانن 
كە ئێم������ە تا چەند گرنگیمان بە ئافرەتان داوە و توانیومانە ئەو 

لێژنەیە كاراتر بكەین« .
پەرلەمانتاران نەیانتوانیوە وەكو پێویست پەرلەمان كارا بكەن

  ل������ه  لای خۆیه وه  عەل������ی مەحموود چالاك������ی كۆمه ڵگه ی 
مه ده نی س������ه باره ت به  هه مان پرس بۆ گوڵان گوتی: »پێموایە 
ن������ەك لیژنەی داكۆكی������كار لەمافی ئاف������رەت، بەڵكو تێكڕای 
لیژنە پەیوەندارەكان بە پرس������ی كۆمەڵایەتی نموونەی لیژنەی 
كاروباری كۆمەڵایەتی، لیژنەی مافی مرۆڤ نەیانتوانیوە بە 
ئەركی خۆیان هەڵبستن و سنوورێك بۆ پێشێلكارییەكانی مافی 
ئافرەت������ان دابنێن، لەلایەكی دیكەوە مەرجە ئەو كەس������انەی لەو 
لیژنە هەس������تیارانەدا دادەندرێن سەرەتا كەسانێك بن شارەزابن بە 
كاروباری لیژنەكە و لەهەمان كاتیش������دا جورئەت و بڕوایان بەو 
پرسە هەبێت كە كاری بۆ دەكەن، به پێچه وانه وه  ئەو كەسانە جگە 
لەپڕكردنەوەی كورس������ییەكانی پەرلەم������ان هیچ كاریگەرییەكی 
دیكەیان نابێت، هۆكارەكەش������ی ئەوەیە كە نەتوانراوە هەر س������ێ  
دەس������ەڵاتی جێبەجێ ك������ردن و تەش������ریعی و دادوەری بە گەڕ 
بخرێ������ت، بە واتایەك������ی دیكە پەرلەمانت������اران نەیانتوانیوە وەكو 
پێویس������ت پەرلەمان كارا بكەن، چارەس������ەریش لەوەدا دەبینم كە 
كاری زیاتر بكرێ  بۆ ئەوەی پەرلەمان لەو قۆناغەی ئێس������تادا 
دەربهێنرێ������ت و هەوڵی بەهێزتركردنی بدرێ������ت، هەروەها كادیرە 
بەهێزەكانی حزب������ەكان بنێردرێنە پەرلەم������ان و ئەندام بە پیاو و 
ئافرەتەوە لەسەر بنەمای توانا و لێهاتوویی و بوێری دەستنیشان 
بكرێت، بۆئەوەی پارێزەری راس������تەقینەی خەڵك بن لە پەرلەمان 
و لەس������ەرووی هەموو ئەوانەشدا كەسانێك بن بڕوایان بە مافی 

نەك لیژنەی داكۆكیكار لەمافی 
ئافرەت، بەڵكو تێكڕای لیژنە 

پەیوەندارەكان بە پرسی 
كۆمەڵایەتی نموونەی لیژنەی 

كاروباری كۆمەڵایەتی، لیژنەی 
مافی مرۆڤ نەیانتوانیوە بە 
ئەركی خۆیان هەڵبستن و 

سنوورێك بۆ پێشێلكارییەكانی 
مافی ئافرەتان دابنێن

كێشە كۆمەڵایەتییەكان زۆرن و 
ئەو توندوتیژییانەش كە دژی 

ئافرەتان بەكاردێن جۆراوجۆرن، 
ئەمەش وایكردووە كە بەشكێكی 
زۆر لە ئافرەتان گلەییان لەو 

لیژنەیە هەبێت

بێ متانەیی بە توانای یەكتر 
و هەروەها جیاوازی لە بیر و 
بۆچوون و تەنانەت جیاوازیی 
ئایدۆلۆژیای سیاسی گرفتێكی 
گه وره ی بەردەم پێشكەوتنی 

كارەكانی لیژنەی مافی ئافره ت 
له  په رله مانی كوردستان بووه


